
1. Breac-chuntas Ghinearálta agus Bunús Dlí 
 

Beart tacaíochta d’fheirmeoirí curaíochta is ea an Beart Corpraithe Tuí (SIM) faoi Airteagal 28 de 
Rialachán (AE) Uimh. 1305/2013 de Pharlaimint na hEorpa agus den Chomhairle an 17 Nollaig 2013 
(Agra-chomhshaol-aeráid). 
 
Tá an Beart seo cómhaoinithe ag an EAFRD. 
 
De réir mar a dhéantar iarratas ar an mBeart seo mar chuid d’fhoirm iarratais BPS (Scéim Íocaíochta 
Bunúsaí), ba cheart d’iarratasóirí ar SIM a chinntiú go léann siad Téarmaí agus Coinníollacha an BPS i 
dteannta leis an doiciméad seo. 
 
Is féidir aon cheisteanna maidir leis an mBeart a sheoladh chuig:  
 

Post Rphost Teileafón 

SIM 
An Roinn Talmhaíochta, Bia agus 
Mara 
Seanbhóthar Mhainistir na Laoise 
Port Laoise 
Co. Laoise 

sim@agriculture.gov.ie 0761 064420 

 
2. Forálacha Ginearálta 
 
Cuirfear an Beart i bhfeidhm tríd an bhfoirm iarratais BPS do 2021. Maidir le hiarratasóirí a chuir a n-
iarratas BPS isteach cheana sular osclaíodh an Beart, is féidir leasú a dhéanamh ar oscailt an Bhirt. Tá 
sonraí faoin bpróiseas iarratais le fáil thíos i Roinn 7 - Nós Imeachta Iarratais. 
 
Sa chás go bhfuil ró-éileamh ar an mBeart cuirfear próiseas rangaithe agus roghnúcháin i bhfeidhm 
agus cuirfear iarratasóirí i leibhéil bunaithe ar a gcuid sonraí iarratais. Tá tuilleadh sonraí maidir le 
Rangú agus Roghnúchán le fáil i Roinn 8 - Critéir Roghnaithe agus Faomhadh, thíos. 
 
Tá sé tábhachtach a thabhairt faoi deara nach gciallaíonn iarratas a bheith curtha isteach go bhfuil 
an t-iarratasóir glactha sa Bheart. Tabharfar fógra d’iarratasóirí i mí an Mheithimh faoi ar éirigh 
lena n-iarratas. Déantar é seo chun dóthain ama a thabhairt do rangú agus do roghnúchán 
féideartha in imthosca ina bhfuil ró-éileamh ar an mBeart. 
 
 
 
 
 
 
 
 
 
 
 
1https://www.gov.ie/en/service/f16b22-basic-payment-scheme/ 
 

mailto:sim@agriculture.gov.ie
https://www.gov.ie/en/service/f16b22-basic-payment-scheme/

3. Sainmhínithe  
 
Tá feidhm ag na sainmhínithe seo a leanas chun críche an Bhirt seo. 
 

 Sceannadh: Sceannadh meicniúil tuí iar-fhómhair 

 Corprú: An próiseas maidir le tuí sceannta a chur san ithir 

 Dáileacht: Dáileacht an Chórais Aitheanta Dáileachtaí Talún (LPIS) a bhfuil aitheantóir 
uathúil aici 

 Plásán: Achar talún mapáilte in imthosca nach bhfuil aitheantóir dáileachta LPIS ar fáil 

 Foroinn: Deighilt shealadach dáileachta LPIS in imthosca ina bhfuil barraí iolracha ag an 
dáileacht LPIS 

 Rangú: Catagóir a leithdháiltear ar iarratasóir chun críche SIM 
 
 

4. Cur Síos ar an mBeart 
 
Níl soláthar aoileach orgánach ar a bhfeirm ag go leor feirmeoirí curaíochta lena gcur ar a n-
ithreacha. Is modh réasúnta neamhúsáidte é an tuí a sceannadh in situ chun ábhar orgánach a chur 
ar ais go hithreacha curaíochta agus chun leibhéil charbóin orgánaigh na hithreach agus chun 
gníomhaíochta bitheolaíche ar nós péisteanna talún agus miocróib ithreach a fheabhsú. Spreagfar 
feirmeoirí curaíochta tríd an bBeart leibhéil charbóin orgánaigh na ithreach a mhéadú trí thuí ó 
bharraí in-chomhbhuainithe a sceannadh agus a chorprú. Ceapfaidh sé seo carbón in ithreacha 
curaíochta, agus ar an gcaoi sin laghdófar astaíochtaí GHG agus cuirfidh sé le feabhas breise 
inbhuanaitheacht chomhshaoil na hearnála. Tá buntáistí comhshaoil féideartha breise ann maidir le 
comhbhrú na hithreach a laghdú rud a bhaineann go minic le tuí a bhaint agus aoileach iompórtáilte 
a scaipeadh ina dhiaidh sin. Beart Agra-chomhshaoil agus aeráide is ea an Beart a chuirfear i 
bhfeidhm é le linn na hidirthréimhse idir cláir CBT. Méadóidh an Beart feasacht i measc feirmeoirí 
agus páirtithe leasmhara eile san earnáil curaíochta maidir leis an ngá le hithreacha a bhainistiú agus 
a chosaint. 
 
 
 

5. Cuspóir an Bhirt 
 
Is í aidhm an Bhirt feirmeoirí curaíochta a spreagadh chun leibhéil charbóin orgánacha ithreach a 
mhéadú trí tuí ó bharra gráin a sceannadh agus a chorprú. Déanfaidh sé seo carbón a cheapadh in 
ithreacha curaíochta, agus ar an gcaoi sin laghdófar astaíochtaí GHG. Beidh tionchar dearfach ag 
corprú tuí ar bhitheolaíocht agus ar inoibritheacht ithreach. Cuirfidh sé seo arís le hinbhuanaitheacht 
chomhshaoil na hearnála curaíochta. 
 
 
 

6. Incháilitheacht agus Ceanglais na Scéime 
 

Le bheith incháilithe don Bheart, caithfidh iarratasóirí na coinníollacha seo a leanas a chomhlíonadh. 
 

 Foirm iarratais BPS ar líne chur isteach in 2021. 

 Ní mór na barra incháilithe a dhearbhú ar an bhfoirm BPS leagtha amach thíos. 

Coirce   earrach 

Coirce   geimhreadh 

Cruithneacht   geimhreadh 

Cruithneacht  earrach 

Seagal  

Eorna   geimhreadh 

Eorna   earrach 

Ráib Síl Ola  geimhreadh 

Ráib Síl Ola  earrach 

 

 Ní cheadaítear aon bharra measctha e.g. sadhlas arúil, curaíocht mheasctha srl. 

 Is é 5 ha (an limistéar éilithe) an t-achar íosta ar féidir iarratas a dhéanamh air. Is féidir seo a 
bheith comhdhéanta de dháileachtaí, d’fhorannta nó de phlásáin. 

 Maidir le hiarratasóirí rathúla ar an mBeart, is é 40ha an t-achar uasta a n-íocfar as.  
Is féidir le hiarratasóirí iarratas a dhéanamh ar níos mó ná 40 ha, ach má roghnaíonn siad 
é sin a dhéanamh ní mór dóibh sceannadh agus corprú a dhéanamh ar na tailte go léir a 
gcuirtear isteach orthu. Mar shampla, má dhéanann iarratasóir iarratas ar 50ha ar an 
mBeart íocfar é/í ar 40ha ach beidh oibleagáid air/uirthi ceanglais uile an Bhirt a 
chomhlíonadh ar 50ha iomlán an iarratais. 

 Ní féidir iarratas a dhéanamh ach ar dháileachtaí iomlána, ar fhorannta nó ar phlásáin más 
gá. Ní féidir le hiarratasóirí an Beart a chur i bhfeidhm ar dháileacht páirteach, foroinn 
pháirteach nó ar phlásán páirteach. 

 Caithfear gach barr incháilithe ar a ndéantar iarratas don Bheart a bhuain, caithfear an tuí a 
sceannadh, a scaipeadh go cothrom, agus a chorprú san ithir, a luaithe is féidir tar éis an 
fhómhair 

o Féadfar an tuí a bheith sceannta agus scaipthe ag sceannóir agus scaiptheoir suite ar 
chomhbhuaineoir. Tá modhanna meicniúla eile a chinntíonn go ndéantar an tuí a 
sceannadh go leordhóthanach agus a scaipeadh go cothrom inglactha freisin. Tá 
cothroime an scaipthe tuí tábhachtach chun an toradh is fearr ón gcorprú tuí a 
bhaint amach. Seiceálfar é seo le linn aon chigireachtaí. 

o Tá sé tábhachtach corprú a dhéanamh a luaithe is féidir tar éis an sceannta chun 
teagmháil mhaith tuí ithreach a chinntiú agus chun dianscaoileadh  miocróbach an 
tuí a thosú. Maidir le corprú, meastar go bhfuil na modhanna seo a leanas 
inghlactha. 

 Dioscáil. 
 Saothraithe fiaclacha ar féidir leo an méid tuí atá ann a chorprú i gceart. 
 Racaí tuí de réir mar is gá i gcásanna stiallsaothraithe nó neamhshaothraithe 

o Ní cheadaítear treabhadh tuí gan é a chorprú roimh ré faoin mBeart seo. 
D’fhéadfadh go mbeidh riosca méadaithe ann go n-eascróidh fadhbanna 
agranamaíocha as dá ndéanfaí ciseal neamhchorpraithe tuí a threabhadh isteach. 

o Is féidir na dáileachtaí a threabhadh do bharra ina dhiaidh sin, ach caithfear an tuí a 
chorprú roimh ré trí na modhanna thuas sula ndéantar é a threabhadh. 

7. Nós Imeachta Iarratais  
Glacfar le hiarratais ar an mBeart trí iarratas 2021 BPS. Ní mór iarratais a chur isteach faoin 17 Bealtaine, ach is féidir le hiarratasóirí a n-iarratas a leasú ag 
céim ar bith suas go dtí spriocdháta an 31 Bealtaine le haghaidh leasuithe BPS agus an dáta sin san áireamh. Tá sonraí na gcéimeanna éagsúla a chaithfear a 
chur i gcrích d’fhonn iarratas rathúil ar an mBeart a chur isteach sa chuid seo a leanas. 
 

7.1. Scáileán Shonraí Talún BPS  
Má rinne tú iarratas ar 5ha ar a laghad d’aon cheann de na barra incháilithe ar leathanach sonraí talún d’iarratais BPS, feicfidh tú scáileán Beart Corpraithe 
Tuí (SIM).  

7.2. Scáileán an Bhirt chorpraithe Tuí  
 
Is ar an scáileán thíos is féidir leat iarratas a dhéanamh chun a bheith curtha san áireamh don SIM  

 
Cliceáil ar an gcnaipe raidió “Níl” mura mian leat iarratas a dhéanamh ar an mBeart SIM, ligfidh sé seo duit dul ar aghaidh le d’iarratas BPS  

Cliceáil “Tá” más mian leat iarratas a dhéanamh - Tabharfar liosta duit de do bharra incháilithe  

Cuir tic sa bhosca in aice le gach dáileacht is mian leat a bheith san áireamh don Bheart SIM - ní mór duit 5 ha ar a laghad a roghnú le dul ar 
aghaidh leis an iarratas  

Nuair a bheidh gach dáileacht is mian leat iarratas a dhéanamh uirthi roghnaithe agat, agus an t-íosmhéid 5ha bainte amach agat beidh tú in ann dul ar 
aghaidh le d’iarratas BPS. 
 

7.3.  Forannta 
Cé go gcaithfidh tú iarratas a dhéanamh ar dháileacht iomlán, féadfaidh tú roghú dáileacht a fhoroinnt. Ní thabharfar trasna go dtí an scáileán SIM ach 
codanna ina bhfuil barr incháilithe SIM. 
 
Scáileán sonraí talún a léiríonn dáileacht foroinnte 
 

 
Léiríonn scáileán SIM an rannóg barr incháilithe SIM den fhoroinn 

7.4. Teachtaireachtaí Rabhaidh 
Taispeánfar an teachtaireacht rabhaidh seo a leanas nuair a shroicheann tú an scáileán SIM   
 
“Caithfidh tú Tá nó Níl a roghnú chun a léiriú go bhfuil tú ag déanamh iarratais ar an mBeart Corpraithe Tuí (SIM)”  
 
Ní bheidh tú in ann dul ar aghaidh go dtí go roghnóidh tú “Tá” nó “Níl”. 
 
Is é 5 ha an t-achar íosta ar féidir leat iarratas a dhéanamh air don Bheart SIM. Má tá iomlán d’éilimh níos lú ná 5 ha taispeánfar an teachtaireacht rabhaidh 
seo a leanas: 
 

 
 
 Ní bheidh tú in ann dul ar aghaidh leis an iarratas go dtí go mbeidh an 5ha ar a laghad sroichte agat. 
 
 
Is é 40 ha an t-achar uasta a íoctar faoin mBeart SIM. Má tá d’éileamh os cionn 40 ha taispeánfar an teachtaireacht rabhaidh seo a leanas: 

 
 
Níl i gceist leis an rabhadh seo ach tú a chur ar an eolas faoin achar uasta iníoctha, beidh tú in ann dul ar aghaidh le d’iarratas gan aon athruithe a 
dhéanamh. 

 
 

7.5.  Conas a oibríonn an córas i gcás Comhpháirtíochtaí Cláraithe Feirme? 
Is féidir le comhpháirtíocht a bhfuil níos mó na tréad amháin aici gach uimhir tréada sa chomhpháirtíocht a úsáid chun 5 ha ar a laghad a bhaint amach - ní 
gá go mbeadh an t-íosmhéid 5 ha ag gach tréad. 
 
Tá gach tréad sa Chomhpháirtíocht i dteideal íocaíocht a fháil ar an achar uasta iníoctha 40 ha an tréad. 

Taispeánfaidh scáileán iarratais SIM clib do gach tréad laistigh den Chomhpháirtíocht - ní bheidh an cnaipe “Ar Aghaidh” ar fáil go dtí go mbeidh an 5 ha ar a 
laghad sroichte   
 

 

 
7.6.  Scáileán Achoimre Iarratais BPS  

Dearbhóidh an bosca thíos go ndearna tú iarratas ar an mBeart SIM 
 

 
 
 
  

Herd 1 Herd 2 

Léireoidh bosca iomlán na dtalún iomláin na mbarr incháilithe SIM 

8. Critéir Roghnúcháin agus Faomhadh 

 
Má sháraíonn achar comhiomlán na n-iarratas arna iolrú faoin ráta ábhartha an buiséad iomlán, 
roghnófar iarratasóirí le dul isteach sa Bheart bunaithe ar raon critéar. 
 
Tá na critéir uile bunaithe ar na hachair atá dearbhaithe ar fhoirm iarratais BPS 2021. Is meascán é 
de bharraí dearbhaithe, céatadán féaraigh ar an ngabháltas agus cibé ar roghnaigh an t-iarratasóir 
an rogha idirbharr i nGLAS. 
 
Tógadh na leibhéil chun tosaíocht a thabhairt d’iontráil dóibh siúd a bhfuil coirce acu, nach bhfuil 
aon rochtain nó a bhfuil leibhéal íseal rochtana acu ar fhoinsí aoiligh orgánaigh ar an bhfeirm, agus 
siúd nach bhfuil ag gabháil cheana féin le hidirbharra i nGLAS. 

 
Cuirfear iarratasóirí ar a leibhéil ábhartha bunaithe ar na critéir seo. Tabharfar iontráil sa Bheart 
d’iarratasóirí a cháilíonn faoi Leibhéal 1, agus Leibhéal 2, 3 srl. Ina dhiaidh sin. Cinnfear líon iomlán 
na n-iarratasóirí a thabharfar isteach sa Bheart i gcomhréir leis an mbuiséad iomlán. Sa chás go 
ndéantar an buiséad iomlán a leithdháileadh ar leibhéal ar leith, ní mheasfar iarratasóirí atá ar 
leibhéil níos ísle. 
 
 
Is iad seo a leanas na leibhéil don Bheart. 
 

Leibhéal  Catagóir 

1  Iarratasóirí a dhearbhaíonn dáileachtaí coirce le bheith curtha san áireamh don Bheart ar a 
n-iarratas BPS le níos lú ná 15% d’achar a ngabháltais dearbhaithe mar fhéar/fhéarach buan 
ar a n-iarratas BPS nach tairbhithe iad faoi GLAS atá ag seachadadh gníomh barr cumhdaigh  

2  Iarratasóirí a dhearbhaíonn dáileachtaí coirce le bheith curtha san áireamh don Bheart ar a 
n-iarratas BPS le níos lú ná 15% d’achar a ngabháltais dearbhaithe mar fhéar/fhéarach buan 
ar a n-iarratas BPS 

3  Iarratasóirí a dhearbhaíonn dáileachtaí coirce le bheith curtha san áireamh don Bheart ar a 
n-iarratas BPS nach tairbhithe iad faoi GLAS atá ag seachadadh gníomh barr cumhdaigh 

4  Iarratasóirí a dhearbhaíonn dáileachtaí coirce le bheith curtha san áireamh don Bheart ar a 
n-iarratas BPS 

5  Iarratasóirí a dhearbhaíonn dáileachtaí cruithneachta agus/nó seagail le bheith curtha san 
áireamh don Bheart le níos lú ná 15% de dháileachtaí a ngabháltais dearbhaithe mar 
fhéar/fhéarach buan ar a n-iarratas BPS nach tairbhithe iad faoi GLAS atá ag seachadadh 
gníomh barr cumhdaigh 

6  Iarratasóirí a dhearbhaíonn dáileachtaí cruithneachta agus/nó seagail le bheith curtha san 
áireamh don Bheart le níos lú ná 15% de dháileachtaí a ngabháltais dearbhaithe mar 
fhéar/fhéarach buan ar a n-iarratas BPS 

7  Iarratasóirí a dhearbhaíonn dáileachtaí cruithneachta agus/nó seagail le bheith curtha san 
áireamh don Bheart ar a n-iarratas BPS nach tairbhithe iad faoi GLAS atá ag seachadadh 
gníomh barr cumhdaigh 

8  Iarratasóirí a dhearbhaíonn dáileachtaí cruithneachta agus/nó seagail le bheith curtha san 
áireamh don Bheart ar a n-iarratas BPS 

9  Iarratasóirí a dhearbhaíonn dáileachtaí eorna le bheith curtha san áireamh don Bheart ar a 
n-iarratas BPS le níos lú ná 15% d’achar a ngabháltais dearbhaithe mar fhéar/fhéarach buan 
ar a n-iarratas BPS nach tairbhithe iad faoi GLAS atá ag seachadadh gníomh barr cumhdaigh 



15 
 

Leibhéal  Catagóir 

10  Iarratasóirí a dhearbhaíonn dáileachtaí eorna le bheith curtha san áireamh don Bheart le 
níos lú ná 15% de dháileachtaí a ngabháltais dearbhaithe mar fhéar/fhéarach buan ar a n-
iarratas BPS 

11  Iarratasóirí a dhearbhaíonn dáileachtaí eorna le bheith curtha san áireamh don Bheart ar a 
n-iarratas BPS nach tairbhithe iad faoi GLAS atá ag seachadadh gníomh barr cumhdaigh 

12  Iarratasóirí a dhearbhaíonn dáileachtaí eorna le bheith curtha san áireamh don Bheart ar a 
n-iarratas BPS 

13  Iarratasóirí a dhearbhaíonn dáileachtaí RSO le bheith curtha san áireamh don Bheart ar a n-
iarratas BPS nach tairbhithe iad faoi GLAS atá ag seachadadh gníomh barr cumhdaigh 

14  Iarratasóirí a dhearbhaíonn dáileachtaí RSO ar a n-iarratas BPS 

 
 
Samplaí  
 
Iarratasóir Achar 

Iomlán 
Dearbhaithe 

(ha) 

Féar 
(ha) 

% 
Féar 

Curaíocht 
(ha) 

 
-

Coirce 

 
- 

Eorna 

 
-

Cruithneacht 

 
-

Seagal 

 
-

RSO 

Catch Leibhéal 

A 100 50 50.00 50 10 10 10 10 10 No 3 

B 32 2 6.25 30 20 5 5 0 0 Yes 2 

C 12 10 83.33 2 2 0 0 0 0 Yes No 

 

 Roghnaigh Iarratasóir A coirce don Bheart. Toisc go bhfuil an t-achar féir níos mó ná 15%, ní 
cháilíonn sé/sí faoi Leibhéal 1 nó 2, ach tá sé/sí cáilithe faoi Leibhéal 3. 

 Roghnaigh Iarratasóir B coirce don Bheart. Toisc gur roghnaigh sé/sí roimhe seo an rogha 
idirbharr i nGLAS ní cháilíonn sé/sí faoi Leibhéal 1 ach tá sé/sí cáilithe faoi Leibhéal 2. 

 Ní cháilíonn Iarratasóir C toisc go bhfuil achar iomlán na mbarr incháilithe níos lú ná teorainn 
an Bhirt 5 ha. 

 
Is é cuspóir na leibhéal tosaíocht d’iontráil a thabhairt  do na hiarratasóirí sin a sholáthraíonn an 
sochar is mó i gcás go bhfuil ró-éileamh ar an mbeart. 
 
Tar éis spriocdháta BPS, beidh DAFM i dteagmháil le gach iarratasóir Bhirt. Ceanglófar ar iarratasóirí 
a dhearbhú go luath i mí an Mheithimh gur mian leo leanúint ar aghaidh lena n-iarratas faoin mBeart 
seo. 
 
Beidh cead ag aon iarratasóirí ar mian leo tarraingt siar ón mBeart nó a n-achar a laghdú tar éis an 31 
Bealtaine é sin a dhéanamh trí leasú BPS suas go meán oíche an 9 Meitheamh. Bunaithe ar an 
bhfaisnéis seo, leanfaidh DAFM an Leibhéal ar a bhfuil siad agus cibé ar éirigh lena n-iarratas nó nár 
éirigh a chur in iúl d’iarratasóirí i lár mhí an Mheithimh. Ní féidir le hiarratasóirí an t-achar éilithe a 
mhéadú tar éis an 31 Bealtaine. 
 
Féadfaidh iarratasóirí na dáileachtaí a dearbhaíodh a mhalartú le dáileachtaí den mhéid céanna nó 
níos mó tar éis spriocdháta an 9 Meitheamh, ach ní bheidh aon mhéadú ar íocaíocht mar thoradh ar 
athruithe den sórt sin. I gcásanna ina bhfuil údar cuí leo féadfar aistarraingtí agus laghduithe a 
mheas tar éis spriocdháta an 9 Meitheamh mura gcuirtear an t-iarratasóir ar an eolas maidir le ceist 
faoina (h)iarratas nó mura dtugtar fógra cigireachta dó/di. 

Tá sé tábhachtach a thabhairt faoi deara go bhféadfadh tionchar a bheith ag aon athruithe ar na 
barra a dhearbhaítear ar an Leibhéal ar a bhfuil iarratasóir agus dá bharr sin ar incháilitheacht an 
iarratasóra don Bheart. Mar shampla, bheadh iarratasóir a bhfuil achar feirme iomlán 20 ha (10 ha 
de choirce agus 10 ha de ráib síl ola) aige agus nach bhfuil páirteach i mBeart idirbhairr GLAS ina 
iarratasóir Leibhéal 1. Má leasaíonn an t-iarratasóir na barra a dearbhaíodh faoin mBeart níos déanaí 
go dtí ráib síl ola amháin, bogfaidh sé go Leibhéal 13. Mura nglacfar le hiarratasóirí Leibhéal 13 sa 
Bheart, is é toradh an athraithe thuas ná an t-iarratasóir a bhaint den Bheart. 
 
 
 

9. Seiceálacha Riaracháin agus Comhlíonta 
 
Tá iarratasóirí faoi réir na seiceálacha caighdeánacha riaracháin mar chuid den phróiseas iarratais 
BPS. D’fhéadfadh go mbeadh tionchar ag seiceálacha dhé-éilimh, ró-éilimh, srl. ar an achar a 
dearbhaíodh le haghaidh SIM. Tá na sonraí iomlána faoi na seiceálacha a dhéantar mar chuid de 
phróiseáil BPS leagtha amach i dTéarmaí agus Coinníollacha an BPS. 
 
Déanfar seiceálacha riaracháin ata sonrach don bheart. Forchoimeádann DAFM an ceart cruthúnas 
ar chomhlíonadh na gceanglas Birt a lorg sula n-eiseofar íocaíochtaí. Féadfaidh DAFM an liosta 
neamh-uileghabhálach modhanna seo a leanas a úsáid mar bhealach lena chinntiú go bhfuil an Beart 
á chomhlíonadh.  
 

 Grianghraif geo-chlibeáilte den sceannadh agus den chorprú 

 Admhálacha ar obair a rinneadh e.g. sceannadh agus chorprú 
 
Rachaidh DAFM i dteagmháil le hiarratasóirí, roimh an bhfómhar, chun iad a chur ar an eolas faoin 
bhfianaise shonrach atá riachtanach agus faoi na dáileachtaí atá i gceist. 
 
 
 

10. Iarratais Dhéanacha 
 
Faoi Rialacháin an AE, tá tréimhse 25 lá féilire ann tar éis spriocdháta an 17 Bealtaine chun glacadh le 
hiarratais dhéanacha agus le haon doiciméid tacaíochta riachtanacha. Bainfidh asbhaintí le 
híocaíochtaí ag ráta 1% in aghaidh an lae, áfach, le hiarratais dhéanacha a fhaightear le linn na 
tréimhse seo. 
 
Ach amháin i gcásanna force majeure/cúinsí eisceachtúla, ní ghlacfar le hiarratais tar éis dheireadh 
na tréimhse 25 lá féilire seo. 
 
 
 

11. Nósanna Imeachta Íocaíochta  
 
Déanfar íocaíocht bunaithe ar an gceann is lú den mhéid éilithe nó MEA de na dáileachtaí ina bhfuil 
barra atá incháilithe don Bheart. 
 

Beidh an ráta íocaíochta mar atá leagtha amach sa tábla seo a leanas 

Barr(a) €/ha 

Coirce - earrach 
Coirce - geimhreadh 
Cruithneacht - geimhreadh 
Cruithneacht - earrach 
Seagal 
Eorna - geimhreadh 
Eorna - earrach 

 
€250 

Ráib Síl Ola – geimhreadh 
Ráib Síl Ola - earrach 

€150 

 
 
 

12. Pionóis  
 
Gearrfar pionóis in imthosca nach bhfuil an gníomh curtha i gcrích nó nach bhfuil sé curtha i gcrích 
ach go páirteach. Mar shampla, tá tuí sceannta ach níor scaipeadh ná níor corpraíodh é. 
 
Toisc go bhfuil an Beart ann chun an fuíoll a sceannadh, a scaipeadh agus a chorprú, má chinntear 
nach bhfuil gach gníomh curtha i gcrích socrófar an t-achar aimsithe ag 0. 
 
Má sháraíonn an t-achar a dhearbhaítear an t-achar a cinneadh, ríomhfar an cúnamh bunaithe ar an 
t-achar a cinneadh. Má sháraíonn an t-achar a dearbhaíodh an t-achar a cinneadh, ríomhfar an 
cúnamh ar bhonn an achair a cinneadh arna laghdú faoi dhá mhéad an difríocht a aimsíodh má tá an 
difríocht sin níos mó ná 3% nó 2 heicteár, ach ní bheidh sé níos mó ná 20%  den achar a cinneadh. 
Má tá an difríocht níos mó ná 20% den achar a cinneadh, ní dheonófar aon chúnamh. 
 
Má tá an difríocht níos mó ná 50%, eisiafar an feirmeoir uair amháin arís ó chúnamh a fháil don 
ghníomh lena mbaineann. Ina theannta sin, gearrfar fíneáil  ríofa ar an difríocht idir an achar a 
dearbhaíodh agus an achar a cinneadh. Déanfar an méid sin a fhritháireamh i gcoinne íocaíochtaí 
cúnaimh faoi aon cheann de na Bearta cúnaimh AE a bhfuil an feirmeoir i dteideal a fháil i 
gcomhthéacs na n-iarratas a thaisceann sé le linn na dtrí bliana féilire tar éis bhliain féilire na 
fionnachtana. 
 
Má tá an difríocht níos lú ná 3% den achar a aimsíodh, beidh an íocaíocht bunaithe ar an achar. Mar 
sin féin, má tá an difríocht níos mó ná 2 heicteár cuirfear na pionóis mar a leagtar amach thíos i 
bhfeidhm is cuma an bhfuil an difríocht níos lú ná 3% nó nach bhfuil. 
 
Má tá an difríocht idir an achar dearbhaithe agus an achar a cinneadh maidir le grúpa barr cothrom 
le nó níos lú ná 0.1 heicteár, beidh an íocaíocht bunaithe ar an achar dearbhaithe (éilithe). 
 
 
 
 

RÓ-DHEARBHÚ ACHAIR 
 

IARMHAIRTÍ RÓ-DHEARBHAITHE 

Ró-dhearbhú níos mó ná 3% ach níor cinneadh 
(aimsíodh) ná 20% den achar nó má tá an t-
achar nár cinneadh níos lú ná 3% ach níos mó ná 
2 heicteár. 

Laghdófar an t-achar a chinneadh (a aimsíodh) 
chun críocha íocaíochta faoi dhá mhéad an 
difríocht idir an achar a chinneadh (a aimsíodh) 
agus an t-achar a éilíodh. 

Ró-dhearbhú níos mó ná 20% den achar a 
cinneadh don ghrúpa barr lena mbaineann. 

Ní dhéanfar aon íocaíocht sa bhliain iarratais ar 
an ngrúpa barr lena mbaineann. 

Ró-dhearbhú idir an achar iomlán a 
dearbhaíodh agus an achar iomlán a cinneadh 
nuair atá an difríocht níos mó ná 50% den achar 
a cinneadh (a aimsíodh). 

Ní dhéanfar aon íocaíocht i mbliain an iarratais 
agus déanfar fíneáil riaracháin atá coibhéiseach 
leis an difríocht idir líon na heicteár a cinneadh 
(a aimsíodh) agus líon na heicteár a 
dearbhaíodh don ghrúpa barr lena mbaineann a 
fhritháireamh i gcoinne aon íocaíochta AE a 
bheidh dlite don fheirmeoir a dhéanfar le linn 
na dtrí bliana féilire tar éis na bliana. 

 
 
 
Samplaí2 
 
 

 
1.  Níos lú ná 3% agus faoi 2 heicteár 

 
Éilíonn an t-iarratasóir 20 heicteár, an t-achar a aimsíodh 19.70 heicteár, achar ró-
dhearbhaithe 0.30 heicteár. 0.30/ 9.70 = ró-dhearbhú 1.5%. 
 
€5,000 a bheadh san íocaíocht. Gan aon laghdú ná pionós agus íocaíocht bunaithe ar an 
achar aimsithe 19.70 heicteár. 
Íocaíocht dlite €4,925.00. 
 
 
 

 
2. Idir 3% agus 20% agus/nó os cionn 2 heicteár 
 
Éilíonn an t-iarratasóir 25 heicteár, an t-achar a aimsíodh ná 22.50 heicteár, achar ró-
dhearbhaithe 2.50 heicteár. 2.50/22.50 = ró-dhearbhú 11.11%. 

 
€6,250.00 a bheadh san íocaíocht, laghdú anois €694.44 agus pionós €1,388.89. 
Íocaíocht dlite €4,166.67. 
 
 
 

 
3. Níos mó ná 20% ach níos lú ná 50% 

 
Éilíonn an t-iarratasóir 30 heicteár, an t-achar a aimsíodh ná 21 heicteár, achar ró-
dhearbhaithe 9 heicteár. 9.00/21.00 = ró-dhearbhú 42.85%. 
 
€7,500 a bheadh san íocaíocht. Toisc gur mó ná 20% an ró-dhearbhú, níl aon íocaíocht 
dlite. 
 
 

                                                           
2
 Gach sampla bunaithe ar bharra ag €250 / ha  

4. Níos mó ná 50% 
Éilíonn an t-iarratasóir 50 heicteár, an t-achar a aimsíodh ná 30 heicteár, achar ró-
dhearbhaithe 20 heicteár20.00 / 30.00 = Ró-dhearbhú 66.66%. 
 
€10,000 a bheadh san íocaíocht. Toisc go bhfuil an ró-dhearbhú níos mó ná 20% níl aon 
íocaíocht dlite, sa bhreis air seo toisc go bhfuil an ró-dhearbhú níos mó ná 50% agus toisc 
go ngearrtar fíneáil riaracháin freisin, sa sampla seo go mbeadh fíneáil 20 heicteár faoin 
ráta íocaíochta de €250 mar thoradh air sin agus bheadh dliteanas €5,000 ar an 
iarratasóir. 
 

 

 
13. Cigireachtaí 
 
Beidh 5% ar a laghad d’iarratasóirí SIM faoi réir cigireachtaí ar an bhfeirm. Beidh na cásanna a 
roghnófar ina meascán de chásanna randamacha agus cásanna riosca-bhunaithe. 
Aontaíonn feirmeoirí agus iad ag déanamh iarratais cead a thabhairt d’oifigigh nó do ghníomhairí na 
Roinne cigireachtaí ar an bhfeirm a dhéanamh gan fógra roimh ré agus gan dochar do dhliteanas 
poiblí. 
 
D’fhonn seiceálacha agus cigireachtaí ar an bhfeirm a éascú, comhoibreoidh feirmeoirí agus/nó a 
g(h)níomhaire / g(h)níomhairí le foireann na Roinne, tabharfaidh siad freagra iomlán ar gach ceist 
agus soláthróidh siad aon fhianaise dhoiciméadach a iarrfar. Mura ndéantar amhlaidh d’fhéadfadh 
go gcaillfí cúnamh. 
 
Murar féidir cigireacht ar an bhfeirm a dhéanamh de bharr locht nó gníomh an fheirmeora, diúltófar 
don iarratas mura gcinnfidh an Roinn gurb eachtra force majeure nó cúinsí eisceachtúla ata ann. 
Is éard a bheidh i gceist leis an gcigireacht, nuair is gá, achair a thomhas agus seiceálacha sceannta, 
cothromais scaipthe agus fianaise ar chorprú tuí. 
 
Cuirfear aon neamhchomhlíonadh a sainaithneofar le linn na cigireachta in iúl d’iarratasóirí tar éis na 
cigireachta. 
 
 
 

14. Tras-chomhlíonadh  
 

Tá íocaíochtaí faoin SIM faoi réir pionóis tras-chomhlíonta a bheith curtha i bhfeidhm. In imthosca 
ina gcuirtear pionóis den sórt sin i bhfeidhm ar iarratasóir cuirfear an céatadáin laghdaithe 
comhfhreagrach i bhfeidhm ar an íocaíocht SIM. 
 
Mar shampla, cuirfear pionós 5% a chuirtear i bhfeidhm mar gheall ar neamhchomhlíonadh na 
Rialachán Níotráití i bhfeidhm ar an íocaíocht SIM freisin. 

15. Achomhairc 
 
Ba chóir aon achomhairc a bhaineann leis an mBeart a chur go dtí an seoladh seo a leanas 
 

Achomhairc SIM 
An Roinn Talmhaíochta, Bia agus Mara, 
Seanbhóthar Mhainistir na Laoise, 
Port Laoise 
Co. Laoise 
 

Caithfidh forais an achomhairc a léiriú go soiléir ar aon achomharc. 
 
 

16. Force Majeure nó Cúinsí Eisceachtúla 
 
Nuair is mian le hiarratasóir brath ar force majeure/cúinsí eisceachtúla, tá sé de dhualgas ar an 
tairbhí fógra a thabhairt i scríbhinn don Roinn gur tharla eachtra den sórt sin. Caithfear an fógra a 
chur isteach, i dteannta fianaise ábhartha chun sástachta na Roinne, laistigh de chúig lá dhéag oibre 
ón dáta a bhfuil an tairbhí nó an duine atá i dteideal tríd/tríthi, in ann é sin a dhéanamh. 
Gan dochar do na cúinsí iarbhír atá le cur san áireamh i gcásanna aonair féadfar na catagóirí seo a 
leanas de force majeure/imthosca eisceachtúla a aithint: 
 

 bás an tairbhí, 

 éagumas gairmiúil fadtéarmach an tairbhí, 

 díshealbhú an ghabháltais go léir nó cuid mhór de más rud é nárbh fhéidir a bheith ag súil 
leis sin ar an lá ar taisceadh an t-iarratas, 

 tubaiste thromchúiseach nádúrtha a dhéanann dochar mór don ghabháltas 

 scriosadh taismeach ar fhoirgnimh beostoic ar an ngabháltas, 

 galar eipeasótach nó galar plandaí a dhéanann difear do chuid de stoc an tairbhí nó don stoc 
ar fad nó dá bharraí faoi seach; 

 
 

17. Comhphairtíochtaí Feirme 
 

In imthosca ina bhfuil níos mó na tréad amháin i gcomhpháirtíocht is féidir gach uimhir thréada a 
úsáid chun 5 ha ar a laghad a bhaint amach. Ní íocfar aon tréad sa Chomhpháirtíocht ach ar na tailte 
a dearbhaíodh faoi uimhreacha tréada aonair. 
 
 


